
66. Lejl Bla Rqad 
 

 

Meta jiġi xi lejl li fih għajn waħda 

ma nistax nagħlaq, bla ma rrid ikolli 

inqatta’ ż-żmien mas-skiet u sieħbu l-ieħor 

id-diq tal-qalb. 

 

L-arloġġ ġewwa l-kampnar idoqq kull kwarta, 

kull darba jgħidli: “Kif għadek ma rqadtx?” 

Is-serduk jidden ġewwa l-bitħa “jiena 

ġa rqadt u qomt.” 

 

Il-lampa f’nofs it-triq biż-żiffa magħha 

tilgħab bid-dellijiet donnha b’inkejja, 

waqt illi jiena nħares biex infittex 

in-ngħas mitluf. 


